
Мұғалімнің сабақ бойынша жазбасы
Әлем әдебиеті, «Манас» жыры, 6 «Б» сыныбы,1-сағат. 
Ұйымдастыру:сәлемдесу, түгендеу, сабаққа баулу.
Үй жұмысын сұрау.
Үй жұмысына қатысты мынандай сұрақтар жазылған парақшалар таратылады:
1.Д.Исабековтің «Ата үміті» әңгімесі қай повестен алынған?
2.Д.Исабековтің қандай шығармалары бар?
3.Д.Исабековтің туындылары қай тілдерге аударылған?
4. Жазушының «Бекет» атты туындысы қай жылы жарық көрді?
5. «Ата үмітіндегі» кейіпкерлер кімдер? Олардың араларында қандай байланыстар бар?
6. «Дермене» сөзі қандай мағынаны білдіреді?
7.Тоқсанбайдың дермене жинаудағы басты мақсаты не болды?
8.Ергешбай Омашты не үшін ұнатпады?
Жеке сұрақ:
Тоқсанбай ақсақал әңгіме соңында нендей тілек тілеп келе жатады?
Сергіту сәті. «Балапан» биін бейнетаспадан көріп,музыка ырғағымен дене қимылдарын жасады.
Топқа бөлу.Оқушыларды сапқа тұрғызып,1-4-ке дейін санату арқылы төрттіктерді топтарға бөліп отырғызу.
Жаңа сабақ.
Әлем әдебиеті
«Манас» жыры
1.Жаңа тақырып бойынша тапсырмалар беру.
Алғашқы бөлімді оқып,мазмұнын игеру және тақырып қою.Бірінші жеке оқып, одан соң топта мазмұнын игеру.
1-топқа 288-291-беттер; 2-топқа  291-294-беттер; 3- топқа 295-297-беттер;
4-топқа 297-300-беттер.Сөздікпен жұмыс жасалады.
Топ басшылары бағалау жасап отырады.Осыған қосымша жас ерекшелігіне, дарындылығына қатысты, сабақ үлгеріміне де қарай жеке тапсырма беріледі.
2.Бекіту тапсырмалары
1-топ «Манас» жыры мен «Алпамыс батыр» жырына Венн диаграммасын жасау керек.
 2-топ «Манас кім?» деген тақырыпта кластер жасайды.3-топ Ақбалта бейнесіне кластер жасайды.
 4-топ «Манас» жырын жан-жақты аша отырып тірек сызба жұмысын орындайды.

3.Мақал- мәтел айтысы.Ерлік, батырлық туралы мақалдар айтулары қажет.
Оқушылар әр топтан мақал-мәтелдерді айтады. Айтылып кеткен мақал- мәтелдерді қайталамаулары керек.
4.Жеке тапсырмаларды сұрау.
Жас ерекшелігіне байланысты жырдан үзіндіні көркем оқыту.
Дарынды ақын оқушы Манасқа шығарған өлеңін оқиды.
Үлгерімі төмен С деген оқушыға сөздіктерді жазып,жаттау берілген .
Бағалау.Топ басшылары бағалау парақтарындағы өз бағалауларын оқиды.
Мұғалім бағалауы әр кезеңде жүреді,жинақтық бағаны соңынан қою.
Үйге тапсырма:1. «Манас» жыры бойынша 5 сұрақтан дайындап келу.
2.Үзінді жаттау (өздеріне ұнаған жерлерінен).
3. «Манасшылар деген кімдер? Қазақстандағы тұңғыш манасшы кім?» деген сұрақтарға қатысты мағұлматтар жинап келу.
Кері байланыс. Инсерт әдісі.

